
GOUVÈNÈ CUOMO ANONSE ACHÈVMAN LOJMAN A BON MACHE POU FANMI AK MOUN KI AJE YO 

NAN UTICA 

Konstriksyon Genesee Crossing te enjekte $8.9 milyon dola nan ekonomi lokal la kreye, 33 apatman 

modèn a bon mache  

 

Imaj100 Hobart anvan ak apre, ak 1422-1424 Kemble anvan ak apre 

 

Gouvènè Andrew M. Cuomo jodia te anonse ouvèti Genesee Crossing, yon pwojè revitalizasyon ki pral 

stimile aktivite ekonomik, bay 33 apatman kalite a bon mache pou fanmi yo ak moun aje yo, epi 

revitalize pwopriyete yo ki te deteryore nan santral Utica.  

 

“Chak Nouyòkè merite pou viv nan yon kominote a bon mache ki ansekirite, e grasa Genesee Crossing 

nap bay plis fanmi yon plas pou yo rele lakay yo,” Gouvènè Cuomo te deklare. “Devlopman sa a te 

ranplase espas vid oswa neglije yo nan Utica avèk lojman kalite pou fanmi ki gen revni fèb yo. Nou te fè l 

yon priyorite pandan plizyè ane yo ki sot pase pou finanse pwojè yo ki sipòte altènativ a lojman abòdab, 

e sa a se yon lòt etap pwogrè nan asire ke chak Nouyòkè gen kay yo merite a.” 

 

Genesee Crossing, yon devlopman $8.9 milyon dola, ki gen ladan 13 nouvo bilding enkli yon rezidans nèf 

inite pou moun ki aje yo. Etablisman an te kreye an patenarya atravè New York State Homes and 

Community Renewal (HCR), Housing Visions Consultants, Inc., ak Vil Utica. Li te atribye atravè Pwogram 

taks Lojman revni fèb Federal ansanm avèk $1.9 milyon dola nan Pwogram KAY Eta New York, sa ki 

ansanm pral jenere plis pase $6.2 milyon dola nan ekite.  

 

Genesee Crossing satisfè inisyativ Enèji Efikas HCR nan patisipe nan pwogram New York State Research 

and Development Authority’s (NYSERDA) Energy Star Labeled Homes. Tout inite yo gen chofaj enèji Star, 

èkondisyone, aparèy, ak aparèy ekleraj. Dirije pa Housing Visions, yon founisè lokal, apatman sa yo 

disponib a rezidan ki gen revni fèb yo.  

Darryl C. Towns, Komisyonè & PDG HCR, te deklare “Nou fyè dèske nou fè pati nan Genesee Crossing ak 

pou fè patenarya avèk Housing Visions ak vil Utica. Anba lidèchip Gouvènè Cuomo nap envesti resous 

nan devlopman tankou sa nan eta ki non sèlman lakoz nan kay a bon mache, dirab, men ki pi solid, 

kominote ki pi ansante pou fanmi yo ak nan lavni.” 

 

Kenyon Craig, Prezidan Housing Visions, te deklare, “Housing Visions fyè pou selebre achèvman Genesee 

Crossing. Nou vle remèsye Gouvènè Cuomo ak patnè nou yo nan New York State Homes and Community 

Renewal pou angajman kontinyèl yo nan lojman a bon mache ak revitalizasyon katye. Vil Utica te vini 

dezyèm kay pandan ane yo e nou toujou kontan lè nou gen opòtinite pou travay ansanm avèk vil la, eta, 

ak patnè nou yo nan Key Bank pou pote devlopman yo nan lavi. Genesee Crossing ajoute 33 inite lojman 

kalite a bon mache nan vil Utica pou ede pouswiv misyon nou nan revitalizasyon katye dirab. Nou menm 

nan Housing Visions ap gade pou pi devan pou travay nan Utica ankò byento.” 

 

NYSERDA Prezidan ak PDG John Rhodes te deklare, “Genesee Crossing reprezante yon gwo egzanp nan 

fason travay avèk patnè prive ak piblik Eta ap sipòte nouvo fason entelijan pou sipòte lojman enèji efikas 

nan yon varyete kalite lojman. Pwojè sa a demontre angajman Gouvènè Cuomo pou fè New York vini 

pak imobilye ki pi efikas nan enèji ak ekonomik nan redwi depans enèji anjeneral.” 

 

Reprezantan Ameriken Richard Hanna te deklare, “ Mwen kontan pou m wè envestisman sa nan 

kominote nou an pou ranplase inite lojman ki ansyen ak danjere yo avèk nouvo apatman ki ansekirite ak 

enèji-efikas pou fanmi yo nan Utica ak moun aje yo. Sa yo se kalite pwojè ki kapab renove katye yo ak 

elaji opsyon lojman a bon mache pou rezidan Mohawk Valley.” 

 

Senatè Joseph Griffo te deklare, “Genesee Crossing se yon egzanp terifik sou sa nou ka reyalize lè nou 

travay ansanm epi envesti nan katye yo blòk pa blòk. Moun aje yo pral kapab rete nan kominote yo ke 

yo rele lakay yo, e fanmi yo pral genyen kay ki ansekirite, a bon mache pou yo rete. Fanmi yo nan Utica 

pral benefisye grandman nan devlopman sa, e mwen remèsye Gouvènè Cuomo paske li envesti nan 

kalite lojman sa ki gen potansyalite pou chanje kominote yo apati sòl la.” 

 

Manm asanble Anthony Brindsi te deklare, “ Utica pandan plizyè ane te gen yon bezwen grav pou plis 

lojman a bon mache, e jodia nap wè yon nouvo devlopman ki vize nan sèlman sa. Avèk tout inite yo ki 

vize pou loje fanmi kap travay yo e senk nan sa yo ki deziyen pou moun ki gen revni fèb yo, se sa Utica 

bezwen. Gouvènè Cuomo te konprann sa a e mwen remèsye l pou lidèchip li ak envestisman ki sible pou 

asire ke chak fanmi gen yon kote pou yo rele lakay yo.”  

 

Egzekitif Konte Anthony Picente te deklare, “Genesee Crossing pral re-pote katye enpòtan Utica yo alavi. 

Grasa Gouvènè Cuomo, ki te yon zanmi eksepsyonèl nan Mohawk Valley, nou wè teren ak batiman ki te 

deteryore vini tounèf, egzanp briyan lojman a bon mache pou rezidan yo nan konte a. Mwen remèsye 

tout moun ki te patisipe pou travay san relach yo nan patenarya sa e map rete tann pou m wè fanmi yo 

deplase epi pwofite de nouvo devlopman sa.” 

Majistra Utica Robert Palmieri te deklare, “ Avèk sipò Gouvènè Cuomo kominote yo nan Utica ap 

resevwa envestisman ak sibi anpil renovasyon ki nesesè. Chak fanmi merite yon bon jan kalite kay, e 

avèk anons jodia nou nan yon etap pi pre objektif sa. Nan non Vil Utica, mwen remèsye Gouvènè a ak 

tout moun ki te travay di anpil pou transfòme yon zye deteryore sansib an yon vizyon elan ak opòtinite 

pou gwo vil nou an.” 

 

New York State Homes and Community Renewal (HCR) gen ladan tout gwo ajans modènizasyon lojman 

ak kominote, Affordable Housing Corporation, Division of Housing and Community Renewal, Housing 

Finance Agency, State of New York Mortgage Agency, Housing Trust Fund Corporation, ak anpil lòt. HCR 

nan dezyèm ane pwogram Lojman New York Gouvènè Cuomo $1 bilyon dola, sa ki kreye plizyè milye 

nouvo inite pandan senkan, e se pi gwo envestisman nan lojman a bon mache nan omwen 15 ane. 

